
Pou Piblikasyon Imedyat: 8 out 2012 

GOUVÈNÈ CUOMO ANONSE SIPÒ JENERAL OFISYÈL KI PASE NAN ELEKSYON YO NAN ROCKLAND AK 
WESTCHESTER POU NOUVO PON AN POU RANPLASE TAPPAN ZEE 

 
Jodi a, Gouvènè Andrew M. Cuomo te anonse sipò jeneral lejislatè eta ak lejislatè konte a ak lòt ofisyèl ki 
pase nan eleksyon nan Konte Westchester ak Rockland pou plan ki la kounye a pou bati yon nouvo pon 
pou ranplase Tappan Zee. 
 
Gouvènè Cuomo di konsa, “Toupatou nan Westchester ak Rockland, plis ofisyèl eli sipòte plan pou 
ranplase Tappan Zee, paske yo rekonèt konstwiksyon yon nouvo pon se chwa ki pi entèlijan an. Nouvo 
pon an ap gen plis sekirite ak mwens blokis, epitou l ap gen ladan liy otobis k ap fè ale-vini nan jou li 
louvri a, epi pwojè a ap kreye anpil milye djòb toupatou nan rejyon an.” 
 
Senatè Eta a, Ruth Hassell-Thompson, di konsa, “Apre anpil ane pwomès ki pa reyalize ak inaksyon 
biwokratik, mwen sipòte plan Gouvènè Cuomo pou vanse avèk yon nouvo pon pou ranplase Tappan Zee 
nou respekte anpil la. Pwojè sa a pral kreye yon pon ki gen plis sekirite ak mwens blokis, l ap pare pou 
sèvi transpò komen an, epitou l ap kreye 45.000 djòb nan kominote ki toujou ap debat nan moman 
finansye difisil. An nou fè li!” 
 
Senatè Jeff Klein di konsa, “Apre plis pase yon deseni pale-mete-la, nou dwe aji kounye a pou satisfè 
bezwen transpò rejyon nou an alontèm. Plan Gouvènè Cuomo pou bati yon pon ki pi entèlijan, ki gen plis 
sekirite epi ki apre pou transpò komen an se pi bon fason pou fè, sitou lè lòt posiblite a se pou depans 
anpil milya dola sou yon pon ki deja pase mòd.” 
 
Senatè Eta a, Senator William J. Larkin Jr., di konsa, “Plan Gouvènè Cuomo pou Pon Tappan Zee se yon 
gwo sipò ekonomik pou rejyon nou an. Konstwiksyon nouvo pon sa a pral kreye kounye anpil dizèn milye 
djòb nan yon moman nou pi bezwen yo. Prezantasyon ekip Gouvènè Cuomo a montre tou yon angajman 
klè pou satisfè bezwen transpò komen rejyon an alontèm, avèk kreyasyon yon pon dènye modèl k ap 
pare pou transpò komen an nan premye jou a. Mwen fyè pou sipòte plan Gouvènè a pou yon  
nouvo pon.” 
 
Senatè Eta a, Suzi Oppenheimer, di konsa, “Li trè enpòtan pou nou egzekite plan Gouvènè Cuomo pou 
ranplase Pon Tappan Zee kounye a. Sa fè anpil sans pou depanse lajan avèk limit sou nouvo pon an, k ap 

pi laj, k ap gen plis sekirite pou chofè yo, epitou k ap gwo ase pou chwa transpò komen an, pase pou 
depanse anpil milya dola nan fondasyon ki pase mòd. Nou ka rate posiblite pou avanse si nou pèdi tan 
kounye a.” 
 
Senatè Eta a, Andrea Stewart-Cousins, di konsa, “Nou tout nan gouvènman an bezwen pou fè bagay ki 
tounèf, epi nou pa ka tann sa, epitou plan Gouvènè a pou ranplase pon Tappan Zee se toulède alafwa. 
Se yon nouvo pon ki pare pou transpò komen epi k ap gen plis sekirite ak mwens blokis avèk posiblite 
pou satisfè bezwen transpò rejyon nou an nan pwochen syèk la.”  
 
Manm Asanble, Ellen Jaffee, di konsa, “Pi bon fason pou bay soulajman pou vwayajè k ap pase sou 
Tappan Zee se pou vanse kounye a avèk plan Gouvènè Cuomo pou bati yon nouvo pon ki gen plis 
sekirite epi k ap gen liy espesyal pou otobis apati jou li louvri a, epi y ap bati pon an pou adapte avèk 
chwa transpò komen kominote nou yo deside pou kontinye nan ane k ap vini yo. Mwen sipòte plan 
Gouvènè a pou bati pon an kounye a, epi mwen bat bravo pou li poutèt li satisfè bezwen kominote ki 
nan Rockland.” 
 
Manm Asanble George Latimer di konsa, “Nou dwe fè envestisman rezonab nan enfrastrikti transpò nou 
kounye a pou byennèt ekonomik Westchester alontèm ak pou tout rejyon nou an, epi se egzakteman sa 
Gouvènè Cuomo pwopoze pou fè avèk yon nouvo pon pou ranplase Tappan Zee. Moun ki itilize pon an 
pral wè kijan blokis la elimine ak pi bon kondisyon, men nou tout ap jwenn avantaj nan djòb yo ak nan 
aktivite ekonomik nouvo pon an pral kreye.” 
 
Manm Asanble Amy Paulin di konsa, “Kit nou bati kit nou pa bati yon nouvo pon pou ranplase Tappan 
Zee, anpil milya dola nan lajan kontribiyab yo ap depanse pou antreteni koneksyon enpòtan sa a nan 
transpò a. Plan Gouvènè a rekonèt chwa ki pi entèlijan an se pou bati yon nouvo pon ki pi laj, ki gen plis 
sekirite, epi ki kapab adapte avèk kèlkeswa transpò komen enpòtan pou rejyon an nan ane k ap vini yo.” 
 
Manm Asanble Gray Pretlow di konsa, “Plan Gouvènè Cuomo pou ranplase Tappan Zee rekonèt pon ki la 
kounye a kapab pa janm satisfè bezwen transpò a avèk efikasite pou kominote nou yo ak pou rejyon an. 
Nouvo pon an ap gen plis sekirite ak mwens blokis, epi y ap bati li pou satisfè bezwen transpò komen, 
epi pwojè poukont li ap kreye anpil milye djòb ki trè nesesè.” 
 
Grefye Konte Rockland, Paul Piperato, di konsa, “Nou nan yon moman enpòtan pou vwayajè k ap itilize 
pon Konte Rockland ak pou tout moun k ap itilize Tappan Zee, epi nou kwè fason ki pi entèlijan pou fè 
kounye a se avèk plan Gouvènè Cuomo pou bati yon nouvo pon ki gen plis mwayen, wout ki gen plis 
sekirite, liy pou otobis k ap fè ale-vini yo, ak posiblite pou ajoute transpò komen pidevan.” 
 
Prezidan Konsèy Lejislatè Konte Westchester, Ken Jenkins, di konsa, “Yon pon ki gen plis sekirite – avèk 
kapasite espesyal pou otobis ak posiblite pou ajoute transpò komen – ap nan avantaj tout moun k ap viv 
ak travay nan Westchester ak toupatou nan Hudson Valley. Plan Gouvènè Cuomo pou ranplase Pon 
Tappan Zee ap kreye tou anpil milye djòb nan domèn konstwiksyon, k ap bay sipò ekonomik pou 
kominote nou yo.” 

Vis-Prezidan Konsèy Lejislatè Konte Westchester, Lyndon D. Williams, di konsa, “Pa fè anyen se pa yon 
chwa pou Tappan Zee, epi mwen sipòte plan Gouvènè Cuomo pou bati yon nouvo pon k ap gen plis 
sekirite, mwens blokis, epi k ap bati pou sèvi transpò komen an. Te gen twòp ane ki pase san nou pa t fè 
anyen. Kounye a, moman an rive pou vanse avèk pwojè enpòtan sa a.” 
 
Lejislatè Konte Rockland, Christopher Carey, di konsa, “Tout sitwayen Konte Rockland yo twò abitye 
avèk pwen fèb Tappan Zee, epi se ta yon erè pou depanse anpil milya dola pou modènize pon ki la 
kounye a. Mwen sipòte plan Gouvènè Cuomo pou bati yon nouvo pon, yon envestisman nan fiti rejyon 
nou k ap fè pon an gen mwens blokis ak mwens danje, epi k ap asire yo kapab ajoute chwa transpò 
komen an nan pwochen ane yo.” 
 
Lejislatè Konte Westchester, Catherine Borgia, di konsa, “Mwen sipòte plan Gouvènè Cuomo pou bati 
yon nouvo pon pou ranplase Tappan Zee paske li rekonèt pandan nou pa kapab fè tankou nou pa wè 
bezwen pou gen enfrastrikti enpòtan, nou bezwen rekonèt reyalite fiskal yo tou. Se ta yon erè pou 
depanse anpil milya dola sou yon pon ki pase mòd ki p ap janm ofri sa nouvo pon an ap ofri a – mwens 
blokis, kondisyon wout ki gen plis sekirite ak posiblite pou ajoute transpò komen nan ane k ap vini yo.” 
 
Lejislatè Konte Westchester, Michael Kaplowitz, di konsa, “Nou pa kapab rete tann twò lontan pou 
rezoud anpil pwoblèm Tappan Zee, epi li difisil pou wè nenpòt avantaj nan kontinye envesti nan 
fondasyon ki la deja a. Se rezon sa a ki fè mwen sipòte plan Gouvènè Cuomo a pou bati yon nouvo  
pon k ap gen liy otobis k ap fè ale-vini nan jou ouvèti ak posiblite pou ajoute chwa transpò komen 
pidevan. Mwen kontan poutèt plan an prevwa tou anpil pwoteksyon pou anviwònman pandan tout  
dire pwojè a.” 
 
Lejislatè Konte Westchester, Virginia Perez, di konsa, “Lè nou fè envestisman alontèm nan enfrastrikti 
enpòtan sa ap gen yon enpak pozitif toupatou nan rejyon an. Poutèt sa mwen sipòte plan Gouvènè 
Cuomo pou ranplase Tappan Zee. Pi bon kondisyon pou kondi, mwens blokis, ak liy ki afekte pou otobis 
k ap fè ale-vini ap nan avantaj tout moun ki itilize pon an, epitou kreyasyon anpil milye djòb ap ede 
kominote yo pwogrese.” 
 
Lejislatè Konte Westchester, William Ryan, di konsa, “Nou pa kapab rete tann pi lontan pou rezoud sa  
ki se youn nan pwoblèm enfrastrikti transpò ki pi enpòtan nan rejyon an, epi plan Gouvènè Cuomo pou 
bati yon nouvo pon pou ranplase Tappan Zee se pi bon fason ki klè pou nou fè. Nouvo pon an ap gen  
plis sekirite ak mwens blokis, epi l ap pèmèt nou agrandi rezo transpò komen rejyon an nan ane k ap  
vini yo.” 
 
Lejislatè Konte Rockland, Ilan Schoenberger, di konsa, “Plan Gouvènè Cuomo pou ranplase Tappan Zee 
avèk yon nouvo pon se chwa ki pi bon ak pi entèlijan pou kominote nou yo ak pou tout rejyon an, epi 
mwen bay tout sipò mwen pou plan an. Pou chofè yo, nouvo pon an ap gen mwens blokis, epi l ap gen 
plis sekirite. Pasaje otobis espesyal yo ap vwayaje nan liy ki afekte pou otobis yo, epi y ap bati pon an 
pou adapte avèk chwa pou transpò komen n ap kontinye fè pidevan an.” 

Lejislatè Konte Westchester, Mary Jane Shimsky, di konsa, “Nou pa kapab fè tankou nou pa wè pwoblèm 
enfrastrikti enpòtan yo, epi nou pa kapab jwenn mwayen pou enstalasyon akoutèm k ap lakòz nou gen 
plis pwoblèm nan ane k ap vini yo. Plan Gouvènè Cuomo pou ranplase Tappan Zee avèk yon pon ki pi laj, 
ki gen plis sekirite epi ki bati pou sèvis transpò komen an se yon solisyon alontèm k ap satisfè bezwen 
transpò rejyon an pou plizyè jenerasyon.” 
 
Lejislatè Konte Westchester, Bernice Spreckman, di konsa, “Gouvènè Como te avanse yon plan ki 
entèlijan ak nesesè pou rezoud pwoblèm Tappan Zee, youn nan pi gwo pwoblèm transpò a. Pi bon pari 
nou kounye a se bati yon nouvo pon k ap pi laj epi k ap gen plis sekirite, epitou k ap prevwa agrandisman 
rezo transpò komen nou nan kèlkeswa fason kominote nou yo deside.” 
 
Lejislatè Konte Westchester, Alfreda A. Williams, di konsa, “Plan Gouvènè Cuomo pou bati yon nouvo 
pon pou ranplase Tappan Zee ap nan avantaj kominote nou yo nan anpil fason. Nouvo pon an ap gen 
mwens blokis ak plis sekirite, l ap gen ladan liy ki afekte pou otobis k ap fè ale-vini nan jou li louvri a, 
epitou pwojè a ap kreye anpil milye djòb ki trè nesesè.” 
 
Nouyòkè yo kapab wè kantite chwa yo, yo kapab soumèt kesyon ak enkyetid yo sou pwojè a nan Entènèt 
sou sitwèb www.NewNYBridge.com, oswa yo kapab rele nimewo 855-TZBRIDGE gratis. Sitwèb la 
prezante tou videyo reyinyon kominote a ak yon baz done tout dokiman yo te kreye sou dènye 10 ane 
yo sou Pon Tappan Zee. Gen yon kont Twitter yo kreye pou pwojè Tappan Zee, epitou Nouyòkè yo kapab 
resevwa dènye enfòmasyon yo depi yo swiv @NewNYBridge. 

### 
 
 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://www.newnybridge.com/
http://www.governor.ny.gov/
mailto:press.office@exec.ny.gov

